
atha çré-caitanya-devasya tåtéyäñöakam 
 
upäsita-padämbujas tvam anurakta-rudrädibhiù 
prapadya puruñottamaà padam adabhram udbhräjitaù | 
samasta-nata-maëòalé-sphurad-abhéñöa-kalpa-drumaù 
çacé-suta mayi prabho kuru mukunda mande kåpäm ||1|| 
 
na varëayitum éçate gurutarävatäräyitä 
bhavantam uru-buddhayo na khalu särvabhaumädayaù | 
paro bhavatu tatra kaù paöur ato namas te paraà 
çacé-suta mayi prabho kuru mukunda mande kåpäm ||2|| 
 
na yat katham api çrutäv upaniñadbhir apy ähitaà 
svayaà ca vivåtaà na yad gurutarävatäräntare | 
kñipann asi rasämbudhe tad iha bhäkta-ratnaà kñitau  
çacé-suta mayi prabho kuru mukunda mande kåpäm ||3|| 
 
nija-praëaya-visphuran-naöana-raìga-vismäpita 
trinetra-nata-maëòala-prakaöitänurägämåta | 
ahaìkåti-kalaìkitoddhata-janädi-durbodha he  
çacé-suta mayi prabho kuru mukunda mande kåpäm ||4|| 
 
bhavanti bhuvi ye naräù kalita-duñkulotpattayas 
tvam uddharasi tän api pracura-cäru-käruëyataù | 
iti pramuditäntaraù çaraëam äçritas tväm ahaà 
çacé-suta mayi prabho kuru mukunda mande kåpäm ||5|| 
 
mukhämbuja-pariskhalan-mådula-väì-madhülé-rasa- 
prasaìga-janitäkhila-praëata-bhåìga-raìgotkara | 
samasta-jana-maìgala-prabhava-näma-ratnämbudhe 
çacé-suta mayi prabho kuru mukunda mande kåpäm ||6|| 
 
mågäìka-madhuränana sphurad-anidra-padmekñaëa 
smita-stavaka-sundarädhara viçaìkaöoras-taöe | 
bhujoddhata-bhujaìgama-prabha manoja-koöi-dyute 
çacé-suta mayi prabho kuru mukunda mande kåpäm ||7|| 
 
ahaà kanaka-ketaké-kusuma-gaura duñöaù kñitau 
na doña-lava-darçitä vividha-doña-pürëe’pi te | 
ataù pravaëayä dhiyä kåpaëa-vatsala tväà bhaje 
çacé-suta mayi prabho kuru mukunda mande kåpäm ||8|| 
 
idaà dharaëi-maëòalotsava bhavat-padäìkeñu ye 
niviñöa-manaso naräù paripaöhanti padyäñöakam | 
çacé-hådaya-nandana prakaöa-kérti-candra prabho 
nija-praëaya-nirbharaà vitara deva tebhyaù çubham ||9|| 

